
4. ქართული ენა (არაქართულენოვანი სკოლებისთვის/სექტორებისთვის) საშუალო საფეხურზე

[bookmark: _Hlk76024031]
შესავალი
საშუალო საფეხურზე ქართული ენა ისწავლება ყველასთვის სავალდებულო კურსის სახით.   
სტანდარტში შედეგებისა და სამიზნე ცნებების სახით განსაზღვრულია გრძელვადიანი მიზნები.
შინაარსი აღიწერება თემატური ჩარჩოს, საგნობრივი ქვეცნებებისა და საკითხების სახით. 
თემატური ჩარჩო სასწავლო თემებისათვის აჩვენებს იმ კონტექსტებს, რომლებშიც უნდა შეძლოს მოსწავლემ ქართული ენის გაგება-გამოყენება.

თითოეულ თემას უნდა ახლდეს შეფასების კრიტერიუმები, რომლებიც განსაზღვრავს, თუ რა უნდა შეფასდეს სწავლა-სწავლების პროცესში. შეფასების კრიტერიუმები ჯგუფდება ცნებების მიხედვით.

საფეხურის სტანდარტი
საშუალო საფეხურის სტანდარტში გაწერილ თითოეულ შედეგს წინ უძღვის ინდექსი, რომელიც მიუთითებს საგანს, სწავლების ეტაპსა და სტანდარტის შედეგის ნომერს; მაგ., ქ.ე.საშ. 1. 

„ქ.ე.“ - მიუთითებს საგანს „ქართული ენა (არაქართულენოვანი სკოლებისთვის/სექტორებისთვის)“; 
„საშ.- მიუთითებს საშუალო საფეხურის სტანდარტს;
„1“- მიუთითებს სტანდარტის შედეგის ნომერს.

	ქართული ენის (არაქართულენოვანი სკოლებისთვის/სექტორებისთვის) სტანდარტის შედეგები საშუალო საფეხურზე

	შედეგების ინდექსი
	მოსწავლემ უნდა შეძლოს:
	სამიზნე ცნებები 

	ქ.ე.საშ.1.
	სათანადო სტრატეგიების შერჩევითა და გამოყენებით, ნაცნობ  თემასა თუ საკითხზე სხვადასხვა ტიპის  ტექსტის მოსმენა და/ან წაკითხვა მისი გაგება/გააზრებისა და  შესაბამისი დასკვნების გამოსატანად;
	[bookmark: _Hlk20387083][bookmark: _Hlk73267148]სამეტყველო ქმედება (ქ.ე.საშ.1, 2, 3, 4, 6, 8)


ტექსტი 
(ქ.ე.საშ.1,2,3,4,6)

ენობრივ-გრამატიკული საშუალებები 
(ქ.ე.საშ.5)


კულტურათა დიალოგი (ქ.ე.საშ.7)







	ქ.ე.საშ.2.
	[bookmark: _Hlk73365773]სათანადო სტრატეგიების გამოყენებით სხვადასხვა ტიპის ტექსტის ზეპირად ან წერილობით შექმნა კონკრეტული საკომუნიკაციო ამოცანების გადასაჭრელად;  
	

	ქ.ე.საშ.3.
	სათანადო სტრატეგიების შერჩევითა და გამოყენებით დიალოგის წარმართვა ან სხვების საუბარში ჩართვა ნაცნობ თემებზე, აქტუალურ საკითხებსა თუ პრობლემებზე სასაუბროდ;
	

	ქ.ე.საშ.4.
	[bookmark: _Hlk73365792]საკუთარი გამოცდილების გამოყენება ტექსტის შეფასების, საკუთარი დამოკიდებულების გამოხატვისა და ახსნა-დასაბუთების მიზნით ზეპირად და/ან წერილობით;
	

	ქ.ე.საშ.5.
	[bookmark: _Hlk73365826]ნასწავლი ენობრივი საშუალებებისა და სტრუქტურული ელემენტების ამოცნობა და მათი ფუნქციური გამოყენება კონკრეტული საკომუნიკაციო ამოცანების გადასაჭრელად;
	

	ქ.ე.საშ.6.
	[bookmark: _Hlk73365843]ტექსტების შედგენა-გადმოსაცემად შემოქმედებითი უნარ-ჩვევების გამოვლენა. 
	

	ქ.ე.საშ.7.
	განსხვავებული კულტურული ნორმებისა და ღირებულებების გაგება-გააზრება კულტურული მრავალფეროვნების მიმართ პოზიტიური დამოკიდებულებისა და განსხვავებულ კულტურულ კონტექსტებში ინტერპერსონალური უნარების  გამოსავლენად;
	

	ქ.ე.საშ.8.
	სასწავლო საქმიანობის მართვის უნარ-ჩვევების გამოვლენა (დაგეგმვა, განხორციელება და მონიტორინგი) სწავლის პროცესის გასააზრებლად და ეფექტური შედეგის მისაღწევად;      
	





ძირითადი თემატური ბლოკები და სასწავლო თემები

თემატური ბლოკები წარმოდგენილია მიმართულებებად, სადაც თავმოყრილია ის სავალდებულო შინაარსობრივი საკითხები, რომლებიც ითვალისწინებს მოსწავლეთა ასაკობრივ ინტერესებსა და მოთხოვნებს და შეესაბამება ენობრივი ცოდნის მოცემულ დონეს.

I. მე და სამყარო:

1. ყველაფერი ჩემ შესახებ (მონაცემები, უახლოესი გარემო, ოჯახი და სახლი; ირგვლივ მყოფი ხალხი; პროფესიული არჩევანი; სამსახური/სწავლა; მომავლის დაგეგმვა/არჩევანის გაკეთება; ყოველდღიური ცხოვრება; ჯანმრთელობა, თავისუფალი დრო, ჰობი, ინტერესები, არაფორმალური შეხვედრები, გასართობი ღონისძიებები, დასვენება...); 
2. ფიზიკური გარემო (დედამიწა, მსოფლიოს გარშემო - ქვეყნები და ქალაქები; ეკოლოგია, ბუნებრივი კატასტროფები, გეოგრაფიული გარემო, მხარეები, აღმოჩენები; გამქრალი ცივილიზაციები, სამყარო და მისი წარმოშობა...).


II. სოციოკულტურა და კულტურა:

1. ყოველდღიური ცხოვრება (ეტიკეტი, სოციალური ქცევის წესები, ქცევები ყოფით სიტუაციებში, კვებითი ჩვევები, თავისუფალი დროის გატარება);
2. პიროვნებათშორისი ურთიერთობები (ოჯახური ურთიერთობები, თაობებს შორის ურთიერთობები, ურთიერთობები თანატოლებთან; საზოგადოების წევრებს/ჯგუფებს შორის ურთიერთობები; საზოგადოებრივი ქცევის ტრადიციულად დადგენილი წესები სხვადასხვა ქვეყანაში...); 
3. ღირებულებები და ფასეულობები (კულტურა, ტრადიციები, დღესასწაულები და ფესტივალები, ღირსშესანიშნაობები; ისტორიული პიროვნებები და მოვლენები; უმცირესობები - ეთნიკური/ რელიგიური, სხვა ქვეყნები და ხალხები; პროფესიული ჯგუფები; პოლიტიკა, ხელოვნება, არქიტექტურა...).

წლის განმავლობაში შესაძლებელია დამუშავდეს, დაახლოებით, 5-6 თემა. შესაბამისად, ერთ სემესტრში რეალურია 3 თემის დამუშავება (ორივე ბლოკიდან). 

ქვეცნებები / საკითხები

	[bookmark: _Hlk21985181]ცნებები
	ქვეცნებები, საკითხები/ქვესაკითხები

	
სამეტყველო ქმედება 
(ქ.ე.საშ.1,2,3,4,6,8)

	· 
ფუნქციური სამეტყველო აქტები 

· ინტერაქცია სოციალურ რიტუალებში (კომუნიკაციის დაწყება/დასრულება, წარდგენა, თხოვნა, ნებართვის აღება, შეთავაზება, წახალისება/შექება, კეთილი სურვილების/თავაზიანობის გამოხატვა, მადლობის გადახდა, მობოდიშება);
· ინტერაქცია ინფორმაციის მოსაპოვებლად (პირადი და სხვისი მონაცემების გაცვლა; ადამიანის გარეგნობა, ჩაცმულობა, ხასიათი/თვისებები; გარემოს, საქმიანობის/მოვლენის აღწერა/დახასიათება; საჭიროებების/ მოთხოვნილებების/სურვილების გაზიარება (ჰობი და ინტერესები, საქმიანობა, ჯანმრთელობა, შეგრძნებები, გეგმები/განზრახვა და ა.შ.);
· ინტერაქცია გრძნობა/ემოციისა და შეხედულებების/დამოკიდებულებების შესახებ (დადებითი და უარყოფითი  გრძნობებისა და ემოციების, შთაბეჭდილების, შეფასების, პოზიციის გამოხატვა: კმაყოფილება/ უკმაყოფილება, სინანული, გაკვირვება, ეჭვი, ვარაუდი, ინტერესი/ ინდიფერენტულობა...);
· ინტერაქცია დროისა და სივრცის შესახებ (დროში ლოკალიზება, მოქმედების ქრონოლოგია, სიხშირე და ხანგრძლივობა, თანადროულობა; ადგილმდებარეობისა და მიმართულების მითითება/განსაზღვრა..);
· ლოგიკური კავშირების გამოხატვა (მიზეზი, შედეგი, ოპოზიცია, პირობითობა, მიზანი)

სიტუაციური მახასიათებლები (კომუნიკაციის მიზანი, კომუნიკაციის თემა; კომუნიკაციის მონაწილეები, ადრესატი, ადრესანტი; კომუნიკაციის ადგილი, დრო);

მეტყველების ფუნქციური ტიპები  (თხრობა, აღწერა, მსჯელობა)

ენის სწავლის სტრატეგიები
· მოსმენის სტრატეგიები მოსმენის პროცესის თითოეული ფაზისათვის (მოსმენამდე, მოსმენის დროს, მოსმენის შემდეგ);
· კითხვის  სტრატეგიები კითხვის პროცესის თითოეული ფაზისთვის (კითხვამდე, კითხვის დროს, კითხვის შემდეგ);
· ლაპარაკის სტრატეგიები ზეპირი კომუნიკაციამდე და კომუნიკაციის დროს;
· წერის სტრატეგიები წერის პროცესის თითოეული ფაზისთვის (წერის დაწყებამდე, წერის დროს, პირველი ვარიანტის შექმნის შემდეგ); 

მეტაკოგნიტური სტრატეგიები: 
· დავალების  ღირებულების განჭვრეტა, დავალების მოთხოვნების განსაზღვრა; დავალების დაგეგმვა, მიღწევების თვითშეფასება, თანაშეფასება; სწავლის სტრატეგიების შეფასება; წინსვლის დაგეგმვა.

	ტექსტი 
(ქ.ე.საშ.1,2,3,4,6)




	ტექსტის ტიპები - მხატვრული, არამხატვრული

ტექსტის ჟანრები:
· მხატვრული ლიტერატურა: პროზაული და პოეტური ნაწარმოებები -  ლექსები; ადაპტირებული ისტორიული თხზულებები, მოთხრობები, ნოველები, იგავ-არაკები, მითები და ლეგენდები;
· არამხატვრული ლიტერატურა: ა) კორესპონდენცია - პირადი და ოფიციალური წერილები, ინტერვიუ; ბ) საგაზეთო პუბლიკაციები - სტატია, გამოხმაურება, ქრონიკა, რეპორტაჟი;  გ) ბიოგრაფიული ტექსტები - ბიოგრაფია, ბიოგრაფიული ნარკვევები, პორტრეტები, მოგონებები; დ) საინფორმაციო და შემეცნებითი ტექსტები - სტატიები წიგნებიდან, ჟურნალებიდან და გაზეთებიდან; ესსე; ე) სამეცნიერო-პოპულარული ტექსტები, მარტივი ენით დაწერილი დარგობრივი ტექსტები;
· მედია/მულტიმედია ტექსტები: მხატვრული და დოკუმენტური ფილმები, სპექტაკლები; საინფორმაციო, გასართობი და შემეცნებითი ტელეგადაცემები; სტატიები ვებგვერდიდან, ვებპორტალიდან; საპროგრამო თემატიკაზე მორგებული აუდიო–ვიდეო სასწავლო რესურსები;
· სასწავლო მიზნებით შედგენილი (დიდაქტიზებული) ტექსტები: თემატური დიალოგები, თხრობითი ან აღწერითი ტექსტები; კითხვარები, მინიკვლევები, ანგარიშები.
ტექსტის სტრუქტურა და ორგანიზება
· ტექსტის მაორგანიზებელ სიტყვიერი/ვერბალური ელემენტები (მაგ., სათაური, ქვესათაური, აბზაცი,  რუბრიკა, წარწერა,  შემოკლებული სიტყვები);
· ტექსტის მაორგანიზებელი არასიტყვიერი/არავერბალური  ელემენტები (მაგ., ილუსტრაცია, სვეტი, სქემა, ცხრილი, ლოგო; ტიპოგრაფიულ მინიშნებები - დახრილი, წვრილი/მსხვილი შრიფტი, ხაზგასმა, სასვენი ნიშნები; ინტონაცია, მიმიკა, ჟესტიკულაცია, ხმის ტემბრი);
· აბზაცის სტრუქტურა - თემატური წინადადება, დამხმარე წინადადებები (დამატებითი ინფორმაციის შემცველი მაგალითი, დეტალი, მონაცემი),  დასკვნითი წინადადება.


	ენობრივ-გრამატიკული საშუალებები (ქ.ე.საშ.5)

	გრამატიკა:
· მორფოლოგია: სახელები და მათი წარმოება და ფუნქციები (არსებითი სახელი, რიცხვითი სახელი, ზედსართავი სახელი, ნაცვალსახელი); ზმნა: მწკრივთა წარმოება და ფუნქციები; დამხმარე ზმნები; ზმნის მარტივი და რთული (I თურმეობითი, II თურმეობითი, III კავშირებითი) ფორმები; რთულფუძიანი ზმნები და მათი წარმოება (მაგ., ვავადმყოფობ, ცხადვყოფ და სხვა); თავისებური ზმნები და მათი წარმოება; მოქმედების შესრულების დრო და გამოხატვის ფორმები (მწკრივები, დროის ზმნიზედები, სახელები და საწყისები, შესაბამისი სინტაქსური კონსტრუქციები); მოქმედების მრავალგზისობა და მისი გამოხატვის ფორმები; სუბიექტური და ობიექტური პირები და მათი ფუნქციები;  ერთპირიანი, ორპირიანი და სამპირიანი  ზმნური კონსტრუქციები; ზმნისწინი და მისი ფუნქციები (მიმართულება, ასპექტი, სიტყვაწარმოება); ქცევა (წარმოება და ფუნქციები); კონტაქტი (წარმოება და ფუნქცია); საწყისი და მიმღეობა (წარმოება და ფუნქციები); ზმნიზედები და მათი ფუნქცია; კავშირი (აგებულება და ფუნქციები); ნაწილაკი (მისი ადგილი წინადადებაში და ფუნქციები); შორისდებული და მისი ფუნქცია;
· სინტაქსი: მსაზღვრელ-საზღვრულის ურთიერთობა (მსაზღვრელის რაოდენობა, ადგილი, ფუნქცია, ბრუნვა და რიცხვი); რთული წინადადება (წინადადებათა თანწყობა და ქვეწყობა; აზრობრივი მიმართებები თანწყობილ წინადადებაში; დამოკიდებული წინადადებები და მათი ფუნქციები; დამოკიდებული წინადადების ადგილი ქვეწყობილ წინადადებაში, საკავშირებელი სიტყვები, კავშირიანი და უკავშირო შეერთება, ზმნის ფორმები; ქვემდებარის ადგილი და ბრუნვა რთულ ქვეწყობილ წინადადებაში); სიტყვათა რიგი მარტივ და რთულ წინადადებებში; მიმართებითი სიტყვები და წევრ-კავშირები (ზოგიერთი მიმართებითი სიტყვისა და წევრ-კავშირის ფუნქცია წინადადებაში; წევრ-კავშირი „რომელიც“ და მასთან დაკავშირებული საკითხები); სინტაქსური კავშირები და მათი გამოხატვის ძირითადი ენობრივი საშუალებები (სიტყვის ფორმა, დამხმარე სიტყვები, სიტყვათა რიგი, ინტონაცია); პირობით-შედეგობითი წინადადებები; პირდაპირი და ირიბი ნათქვამი; პირდაპირი ნათქვამის ირიბად გადაკეთება და პირიქით; რთული წინადადების მარტივად გადაკეთება და პირიქით;
· მართლწერისა და პუნქტუაციის საკითხები: სახელები (რთული რიცხვითი სახელები, რიგობითი რიცხვითი სახელების გამოხატვა არაბული და რომაული ციფრებით; ნაცვალსახელი - მისი/თავისი; ჩემს მეგობარს, შენს ქალაქში; თავისი/თავიანთი) და მათთან დაკავშირებული მართლწერის საკითხები; რიცხვსა და ბრუნვაში შეთანხმების საკითხები; რთული სიტყვების (კომპოზიტების) მართლწერის საკითხები; სხვათა სიტყვის ნაწილაკების მართლწერის საკითხები; სასვენი ნიშნების ხმარება რთულ სინტაქსურ კონსტრუქციებში, პირდაპირ და ირიბ ნათქვამში, განკერძოებულ სიტყვებთან და გამოთქმებთან; რთულფუძიანი ზმნების მართლწერა; წევრ-კავშირების ხმარება რთულ წინადადებაში (განცხადება, რომელშიც თუ განცხადება, სადაც? და სხვა);

ლექსიკა: 
სინონიმი, ანტონიმი; დანართი, ჩართული; ფრაზეოლოგიზმები; კომპოზიტები, მათი შედგენილობა და მნიშვნელობა; პროფესიული და დარგობრივი ლექსიკა; ჩართული, დანართი; განკერძოებული სიტყვები და გამოთქმები.

ლექსიკისა და გრამატიკის სწავლის სტრატეგიები:
· ენათშორისი პარალელების გავლება; 
· დამახსოვრების სხვადასხვა ხერხის გამოყენება;
· დედუქცია - ენის  სწავლების კონტექსტში გულისხმობს ენობრივი კანონზომიერების/წესის ამოცნობას, განზოგადებას და გამოყენებას კონკრეტულ მაგალითებში.
· ინდუქცია - ენის  სწავლების კონტექსტში გულისხმობს კონკრეტულ მაგალითებზე დაყრდნობით წესის გამოყვანას.


	კულტურათა დიალოგი (ქ.ე.საშ.7)

	სოციოკულტურული  რეალიები
წეს-ჩვეულებები (ყოფით სიტუაციებში ქცევები და ურთიერთობები, ქცევისა და მეტყველების ეტიკეტი); ტრადიციები (ფესტივალები, კარნავალები; შესაბამისი აქსესუარები; რიტუალები), ეროვნული და რელიგიური დღესასწაულები, სახელმწიფო სიმბოლიკა და ყოფითი რეალიები; ფასეულობები; ღირსშესანიშნაობები; კულტურული მემკვიდრეობის ძეგლები; იუნესკო და საქართველო; სამყაროსეული ხედვა; კულტურული ნორმები.

ენაში აღბეჭდილი სამყარო
კომპოზიტები, ანდაზები, მყარი შესიტყვებები, ფრაზეოლოგიზმები.






სასწავლო თემების ფარგლებში შედეგების მიღწევის ზოგადი ინდიკატორები

	სტანდარტის ზოგადი კრიტერიუმები დაკონკრეტდება ცალკეულ თემაში წარმოდგენილი შინაარსის გათვალისწინებით. 

სამეტყველო ქმედება - მოსწავლემ უნდა შეძლოს:
· საკომუნიკაციო სიტუაციის შესაბამისი ფუნქციური სამეტყველო ქმედებების განხორციელება ვერბალური და არავერბალური ენის გამოყენებით; 
· ზეპირი და წერითი მეტყველების სათანადო სტრატეგიების გამოყენება მიღწევების გასაუმჯობესებლად.
ტექსტი - მოსწავლემ უნდა შეძლოს:
· ტექსტის ჟანრული და სტრუქტურული მახასიათებლების ამოცნობა და მათი მიზნობრივად გამოყენება მსგავსი ტექსტების შექმნისას. 

ენობრივ-გრამატიკული საშუალებები - მოსწავლემ უნდა შეძლოს:
· სათანადო ენობრივი ცოდნის (ლექსიკის/გრამატიკის) ფუნქციური გამოყენება საკომუნიკაციო ამოცანების გადასაჭრელად;
· ლექსიკისა და გრამატიკის სწავლის სტრატეგიების გამოყენება ენობრივი ცოდნის ასათვისებლად.
კულტურათა დიალოგი - მოსწავლემ უნდა შეძლოს:
· განსხვავებულ კულტურებს შორის პარალელების გავლება და საკუთარ სოციოკულტურულ გარემოსთან მსგავსება-განსხვავებების განსაზღვრა; 
· კულტურათა დიალოგისთვის ხელის შეწყობა.



